
COV NTAUB NTAWV TSEEM CEEB RAU COV TSEV NEEG UAS TXHUA TUS NEEG LOJ YOG NEEG
LAUS LOSSIS XIAM OOB QHAB UAS TSIS MUAJ NYIAJ TAU LOS

Koj tau txais daim ntawv ceebtoom no vim txhua tus tswvcuab neeg loj hauv koj tsev neeg rau CalFresh yog neeg
laus lossis tau txais cov nyiaj pab xiam oob qhab (tsis taus).

Kev rov qab txheeb xyuas qhov lees paub rau cov nyiaj pab:

Thaum koj thov rau CalFresh, peb “lees paub” koj qhov muaj cai rau ib lub caij ntawm ib lub sijhawm. Ua ntej txog
koj lub sijhawm txheeb xyuas koj daim ntawv lees paub, koj yuav tsum tau “rov qab lees paub dua” thiaj tau txais
cov nyiaj pab mus ntxiv.

Yuav ua kom yoojyim rau koj kom tau txais cov nyiaj pab mus ntxiv, peb tsis tas yuav xam phaj ib tsev neeg uas
txhua tus neeg loj yog neeg laus lossis xiam oob qhab thiab tsis muaj nyiaj khwv tau los (cov nyiaj SSI thiab cov
nyiaj Social Security tsis yog cov nyiaj khwv tau los). Koj tsev neeg tsis tas yuav tau xam phaj kom txhij txhua
tshwj tsis yog koj xav kom ib lub chaw lossis Lub Tsev Haujlwm Pab Neeg Txom Nyem ntawm Lub Nroog (CWD)
saib xyuas seb puas tau xam phaj tej qho tseem ceeb. Tej zaum koj yuav raug lees paub ntev txog 24 lub hlis yog
koj tsev neeg tau raws li txhua tshooj cai ntawm qhov muaj cai. 

Cov Khauj Ruam Rov Qab Txheeb Xyuas Qhov Lees Paub:

l Thov nyeem Daim Ntawv Ceebtoom hais txog Lub Sijhawm Tag ntawm Daim Ntawv Lees Paub thaum
koj tau txais nws. 

l Hu losyog tiv toj rau lub chaw CWD, yog koj xav xam phaj. Kev xam phaj ib txwm xam phaj hauv xovtooj,
tshwj tsis yog koj xav xam phaj tim ntsej tim muag, thiab yog koj xav tau lwmyam kev pab npaj vim muaj
ibqho xiam oob qhab, thov hu rau lub chaw CWD kiag tamsis ntawd.

l Sau daim ntawv thov kom tiav, kos npe rau thiab sau hnub kos npe rau. Yog tsis tau teb rau cov nqe lus
nug nyob sab lauj tej zaum yuav ua rau raug xam phaj.

l Koj tuaj yeem xa daim ntawv thov hauv e-mail, fej mus, xa mus, lossis muab rau ib tug neeg nqa mus rau
lub chaw CWD (nrog rau cov ntaub ntawv pov thawj yam pauv hloov txij thaum koj daim ntawv hais qhia
zaum dhau los) yog li ntawd daim ntawv thov nrog rau cov ntaub ntawv pov thawj thiaj yuav mus txog lub
nroog rau thawj hnub ntawm lub hli kawg ntawm lub caij txheeb xyuas qhov lees paub. Qhov no yog tseem
ceeb rau lub nroog yuav muaj lub sijhawm los txheeb xyuas daim ntawv thov ua ntej tso tseg koj qhov tx-
heeb xyuas qhov lees paub.    

l Hu rau lub nroog kiag tamsis ntawd yog koj xav tau kev pab ua kom tau daim ntawv pov thawj.

l Yog koj muaj ibqho pauv hloov txij thaum koj daim ntawv hais qhia zaum dhau los, thov xa cov ntaub
ntawv theej ntawm qhov lees paub lossis daim ntawv pov thawj mus rau lub nroog nrog rau daim ntawv
ceebtoom pom zoo lossis tsis kam lees; piv txwv,

l Cov nqi khomob: Cov ntaub ntawv them nqi khomob, xws li cov ntaub ntawv them nqi ntawm daim
ntawv sau yuav cov tshuaj khomob, tsom iav qhov muag, khoom noj kho ntshav qab zib, cov nqi mus
los rau tom tus kws khomob chav lis haujlwm lossis tsev khomob, cov ntaub ntawv pov thawj tias ib
tug neeg tau saib xyuas rau tus neeg muaj ntshav qab zib, thiab lwmyam.

l Cov Nyiaj Tsis Yog Cov Nyiaj Khwv Tau Los: Tsab ntawv hais txog cov nyiaj khoom plig tsis ntev los
no lossis cov ntaub ntawv faj nyiaj ntawm cov nyiaj tsis yog cov nyiaj khwv ta los (piv txwv cov nyiaj
SSI thiab cov nyiaj social security) suav txog cov nyiaj paj ntawm cov nyiaj tau los thiab lwm cov nyiaj
uas nquag them rau. 

l Cov nqi vaj tse: Daim ntawv them nqi xauj tsev, nqi them nqi tsev lossis tsoomfwv cov ntaub ntawv
them nyiaj rau lub tsev nrog rau qhov chaw nyob, thiab cov nqi dej losyog hluav taws xob ubno.

l Kev saib xyuas tus menyuam lossis tus neeg laus: Cov nqi them nyiaj lossis cov ntaub ntawv nqi uas
pom tias koj tau them lossis cov nqi no yog rau nqi saib xyuas zov menyuam lossis tus neeg laus. 

l Ib tug tswvcuab tshiab hauv tsev neeg thov rau cov nyiaj pab: Yog ib tug neeg tsiv nkag los rau hauv
tsev neeg thiab xav thov cov nyiaj pab, thov xa cov ntaub ntawv pov thawj ntawm qhov nkag tebchaws,
cov nyiaj tau los, cov nqi siv nyiaj, tus nab npawb xaus-xaus (social security), thiab lwmyam.

